
KOLPORTEUR
PLIGSTAAT
1.
WAT IS 'N KOLPORTEUR?


Die woord kolporteur is 'n samestelling van twee Latynse woorde.  Die eerste lettergreep kol- is afkomstig van 'n Latynse selfstandige naamwoord collum wat nek beteken.  Die laaste lettergrepe –porteur is afkomstig van 'n Latynse werkwoord portare wat beteken om te dra.

'n Kolporteur was dus iemand wat iets op die nek (en skouers) rondgedra het.  Die woord verwys waarskynlik terug na 'n gebruik in die Romeinse tydperk waarvolgens 'n persoon met 'n pak boeke op sy nek (en skouers) tussen mense rondbeweeg het terwyl hy poog om kopers vir die boeke te kry.  


In ons gemeentelike praktyk het die kerkraad volgens Bepaling 5(n) van die Kerkwet en Ordinansie 3.3(ix) van die konsep Kerkorde die verantwoordelik-heid om as kolporteur vir die behoorlike verspreiding van kerklike en gemeen-telike publikasies te sorg.  Om hierdie opdrag ten uitvoer te bring, benoem die kerkraad 'n spesifieke persoon as kolporteur.  Indien die kerkraad oor 'n sekre-tariële beampte beskik, is dit baie wenslik dat hierdie beampte die kolporteurs-werk sal behartig.


'n Kolporteur kan dus gedefinieer word as 'n persoon wat in opdrag van en in verantwoordelikheid aan die kerkraad, binne 'n gemeente vir die behoorlike verspreiding van gemeentelike en kerklike publikasies sorg.


Hierin word hy bygestaan deur 'n gemeentelike Werkgroep vir Kerklike Publi-kasies.  Die ideale toestand is dat die kolporteur die voorsitter van die werk-groep is.  Verder verteenwoordig hy die gemeente op die Ringsraad vir Kerk-like Publikasies.

2.
DIE DOEL VAN DIE VERSPREIDING VAN PUBLIKASIES

Die profeet Hosea het in die 8ste eeu voor Christus gesê dat sy volk as gevolg van 'n gebrek aan kennis verlore gaan.  Hierdie stelling is vandag onverkort ook ten opsigte van die Afrikanervolk in die algemeen en spesifiek ten opsigte van die lidmate van die Nederduitsch Hervormde Kerk van Afrika waar.


Die lidmate van ons Kerk het nog nie 'n lesende kerkvolk geword nie.  Talle publikasies van die Kerk lê in konsistories, pakkamers en selfs woonhuise en stof versamel, terwyl 'n magdom van kennis daarmee verlore gaan.


Die kolporteur van vandag sal in die verspreiding van leesstof binne die ge-meente die duidelike doel voor oë moet hou om van die lidmate 'n lesende kerkvolk te maak.  Lidmate wat as lesers kennis bou is denkende mense.  En aan denkende mense het die Kerk vandag 'n groot behoefte.

3.
VEREISTES VIR KOLPORTEURSKAP

Om bogenoemde ideaal in die praktyk te verwesenlik, sal die kolporteur aan veral drie vereistes moet voldoen.  


In die eerste plek sal hy eerstehandse kennis moet dra van publikasies wat vir die gemeente beskikbaar is.  Dit beteken dat hy kontak met Kital-Uitgewery (ons Kerk se uitgewery en boekhandel), wat kerklike en ander publikasies aan die gemeentes voorsien, sal hou.  Hy sal nie net oor kennis van die titels van publikasies moet beskik nie, maar sal ook 'n meer uitgebreide kennis moet in-win deur voortdurend resensies oor die publikasies te lees.  Hierdie resensies word gereeld in Die Hervormer en Konteks gepubliseer, terwyl SENTIK self ook periodiek inligting in hierdie verband beskikbaar stel.

Die tweede vereiste waaraan die kolporteur sal moet voldoen om van die ge-meentelede 'n lesende kerkvolk te maak is om 'n grondige kennis van die ge-meente self te hê.  Hy sal met 'n oop oor na die stem van die gemeentelede as individue en as lede van vergaderings moet luister sodat op die regte oomblik voorsien kan word.


Kerkraadslede mag byvoorbeeld op 'n gegewe oomblik dit nodig vind om meer inligting oor 'n bepaalde sekte of oor die kerklike tug te bekom.  Die ka-tegete mag weer vra na kaarte van Palestina of werke wat hulle kennis oor 'n Bybelse onderwerp kan uitbrei.  Die kolporteur moet dan gereed en toegerus wees om vinnig en doeltreffend die regte publikasies te voorsien.


Dit veronderstel natuurlik ook dat die kolporteur moet lief wees vir lees en be-langstelling toon vir kerklike publikasies.


Die derde vereiste is dat die kolporteur in staat moet wees om 'n groep mense te lei en te inspireer.  Die gemeentelike Werkgroep vir Kerklike Publikasies hoef nie so formeel te vergadering nie.  Hulle moet veel eerder lekker kan ge-sels en planne beraam om kerklike lektuur by gemeentelede te bevorder.


Bogenoemde drie vereistes bring mee dat nie enige gewillige persoon op 'n lu-kraak basis as kolporteur kan funksioneer nie.  'n Persoon met belangstelling en entoesiasme om van die lidmate van die Kerk 'n lesende kerkvolk te maak, sal aangewys moet word.  

4.
VANWAAR WORD DIE PUBLIKASIES BESTEL?


Die kolporteur bestel sy voorraad slegs van 


Mev Susann van Zyl


Kital-Uitgewery


Posbus 2368


PRETORIA


0001


Tel:

012 322 8885


Faks:

012 322 7906

5.
WATTER PUBLIKASIES WORD BESTEL?

Die kolporteur het 'n hele aantal bronne tot sy beskikking wat inligting oor pu-blikasies verskaf:

5.1
DIE HERVORMER EN KONTEKS

In byna elke uitgawe van ons twee tydskrifte word resensies oor en aankondi-gings van nuwe publikasies geplaas.

5.2
KITAL-UITGEWERY

Kital-Uitgewery stuur elke jaar 'n katalogus van alle publikasies, pryse en skryfbenodigdhede aan die kolporteur.

5.3
ENIGE PUBLIKASIE

Kital-Uitgewery het 'n ooreenkoms met byna alle uitgewerye om enige publi-kasie teen dieselfde prys aan lidmate te voorsien.  U verneem byvoorbeeld dat die nuwe Afrikaanse Bybelkonkordansie (Nuwe Vertaling) deur CUM Uitge-wers bemark word.  U skakel dan net vir mev Van Zyl by Kital-Uitgewery en sy sorg dat die publikasie aan u gestuur word.  Dieselfde prosedure word ge-volg wanneer Bybels, Psalm- en Gesangeboeke en omslae benodig word.

5.4
Die Katalogus van Kital-Uitgewery is egter vir elke kolporteur en sy werkgroep onmisbaar!

6.
DIE ADMINISTRASIE VAN BOEKVERSPREIDING
6.1
BESTELLING VAN PUBLIKASIES

6.1.1
Elke gemeente het reeds 'n rekening by Kital-Uitgewery.

6.1.2
Implementeer 'n bestelboekie en hou kontrole oor bestellings. Indien moont-lik, vermeld dit titel, outeur en selfs die uitgewer.  Of nog makliker, skakel te-lefonies of faks u bestelling.

6.1.3
Wanneer die bestelling ontvang word, word die faktuur van die rekening aan die kassier van die gemeente vir betaling oorhandig.

6.2
KONTROLE OOR VOORRAAD


Nadat die boeke op 'n rak geplaas is, is dit wenslik om oor die voorraad kon-trole uit te oefen.  Dit word deur middel van 'n eenvoudige kaartstelsel ge-doen.  Vir elke publikasie op die rak word 'n kaart voorsien waarop die naam van die publikasie en dié van die outeur verskyn.  Daarbenewens word vir el-ke bestelling van die publikasie ruimte ingerig vir die prys, die hoeveelheid bestel, die datum van ontvangs, die aantal eksemplare verkoop en die stand van die huidige voorraad:

	KONTROLEKAART

	Naam van publikasie:
ABC

Outeur:



XYZ

	Datum
	Hoeveelheid 
aangekoop
	Hoeveelheid 
verkoop
	Prys vir 
eksemplaar
	Totale 
huidige 
voorraad

	1997-10-12
	30
	-
	R1.00
	30

	1997-10-15
	-
	5
	R1.00
	25



In bostaande voorbeeld het die kolporteur op 1997-10-12 30 eksemplare van 'n publikasie ABC met outeur XYZ aangekoop teen R1.00 per eksemplaar.  Op 1997-10-15 het hy 5 eksemplare van die hand gesit teen R1.00 stuk.  Die oorblywende voorraad is 25.

Hierdie werksmetode verseker dat goeie kontrole gehandhaaf word, terwyl dit ook 'n verslag aan die kerkraad baie vergemaklik. 

6.3
HANTERING VAN GELDE

Die volgende stelsel word aanbeveel:

6.3.1 Die kolporteur ontvang 'n amptelike kwitansieboek van die kassier.

6.3.2 'n Kwitansie word vir elke verkoping uitgereik.

6.3.3 Die kolporteur dra al hierdie gelde maandeliks aan die kassier af.

6.3.4 Die kassier kontroleer die kwitansieboek van die kolporteur met elke oorbeta-ling.

6.3.5 Die kassier reik 'n kassierskwitansie uit en teken sy naam agter op die laaste uitgereikte kwitansie in die boek van die kolporteur.  Die nommer van die kas-sierskwitansie moet ook bygevoeg word.

6.3.6 Die kwitansieboek(e) van die kolporteur word ook aan die ouditeur voorgelê.  

6.4
SKENKINGS

Indien die kerkraad besluit om publikasies aan persone te skenk, word die woord skenking in die pryskolom van die kontrolekaart, tesame met die datum van die kerkraadsbesluit, ingeskryf.

6.5
LYS VAN PUBLIKASIES

Weereens:  Die katalogus van Kital-Uitgewery moet beskikbaar wees.  Publi-kasies, Bybels, skryfbenodigdhede, kategeseboeke, ensovoorts is alfabeties gelys en toon alles wat beskikbaar is.  Voorrade kan ook in die katalogus aan-geteken word.  

7.
BERGINGSPLEK VIR DIE VOORRAAD


Die voorraad word in 'n kamer met rakke, waartoe slegs die kolporteur toe-gang het, geberg.

8.
BEKENDMAKING VAN PUBLIKASIES
8.1
VERTOONKAS


Eksemplare van publikasies word vertoon op 'n plek wat vrylik toeganklik is vir die gemeentelede.  Die konsistorie is nie geskik hiervoor nie.  Die ingangs-portaal van die kerkgebou is baie meer doeltreffend.  

8.2
UITSTALLINGS


Uitstallings van publikasies kan van tyd tot tyd tydens vergaderings van die kerkraad, NHSV, NHJV en kategete gehou word.  


In samewerking met die Ringsraad vir Kerklike Publikasies kan tydens rings-vergaderings ook uitstallings gereël word.

8.3
GEMEENTELIKE BLAAIE


Kort resensies en aankondigings van die verskyning van nuwe publikasies kan in die gemeentelike blad bekend gemaak word.  

8.4
PAMFLETTE


Daar kan periodiek na afloop van eredienste en vergaderings deur middel van die verspreiding van pamflette reklame vir die publikasies gemaak word.  

8.5
Periodiek (maandeliks?) kan van die kerkraad toestemming verkry word om 'n bepaalde boek, soos nuwe aankomelinge, by die kerkraadsvergaderings aan te kondig en kortliks te bespreek.  Stel die aanbeveling op skrif en oorhandig dit met 'n bestelvorm aan die kerkraadslede sodat hulle dié kennis aan die lidmate kan oordra en hulle bestellings kry sodat dit stiptelik uitgevoer kan word.

8.6
BIBLIOTEEK


'n Nuwe en baie interessante ontwikkeling is dat die gemeentes 'n biblioteek of leeskamer by die kerk inrig.  Lidmate kan dan boeke of tydskrifte vir 'n be-paalde tyd kom leen.  Goeie kontrole word gehou.  Alhoewel ons lidmate moet aanmoedig om boeke vir 'n huisbiblioteek aan te koop, kan 'n gemeente-like biblioteek uitstekend werk.  Werkgroepe administreer die biblioteek en lewer so 'n uitstekende diens om meer lidmate te laat lees.  Probeer dit – dit werk!
9.
DIE HERVORMER, KONTEKS EN DIE ALMANAK


Die ideaal is om

9.1 Die Hervormer twee keer per maand by kerkdeure uit te deel sodat elke gesin wat daardie Sondag teenwoordig is, 'n eksemplaar ontvang.  Die meeste kerk-rade dra die koste van Die Hervormer.
9.2 Konteks maandeliks, en Die Almanak jaarliks deur die diaken by elke huis af te lewer.  

9.3 teen Augustus van elke jaar die bestellings vir die volgende jaar gereed te hê.  Ons moet weer daarop wys dat gemeentelede nie 'n jaar vooruit die inte-kengeld hoef te betaal nie.  Lesers van ons tydskrifte kan maandeliks vir hulle tydskrifte betaal.  Kerkrade ontvang elke maand 'n rekening ten opsigte van die tydskrifte wat die vorige maand ontvang is.  
10.
VERSLAG AAN KERKRAAD

Die kerkraad sal jaarliks 'n verslag van die kolporteur aanvra, want die kerk-raad bly in die laaste instansie verantwoordelik vir die behoorlike verspreiding van kerklike en gemeentelike publikasies.  

11.
DIE REUK VAN KENNIS

'n Toegewyde kolporteur wat met entoesiasme sy werk verrig, sal dienswerk van onskatbare waarde binne die gemeente verrig.  Sy werk staan teenoor die magtige propagandamasjien van die wêreld wat in toenemende mate antichris-telike gedagtes in ons Kerk en volk wil plant.  Die sorgsame verspreiding van kerklike publikasies in die huise van ons lidmate sal daarteenoor die reuk van kennis van God en sy Woord in ons land versprei.  Is dit nie 'n heerlike taak en 'n wonderlike voorreg nie!  So word kolporteurswerk die vervulling van 'n roeping en nie 'n sleurwerk wat niemand eintlik wil doen nie.  

12.
'N PAAR PRAKTIESE WENKE VIR DIE KOLPORTEUR EN WERK-GROEP VIR KERKLIKE PUBLIKASIES
12.1 Sorg dat die kerkraad entoesiastiese lede vir die werkgroep benoem.

12.2 Hou lekker vergadering deur spontaan artikels en die tydskrifte te bespreek (reël ook leesaande).

12.3 Stel kritiek en aanbevelings op skrif en stuur dit aan SENTIK of die redaksies van tydskrifte.  

12.4 Benut elke geleentheid om tydskrifte en publikasies bekend te stel.

12.5 Praat met lidmate sodat 'n behoeftebepaling gedoen kan word.

12.6 Sorg dat nuus en foto's van gemeentelede en kerklike aktiwiteite aan redaksies gestuur word. 

12.7 Bring 'n biblioteek op die been en probeer die uitleenstelsel.

12.8 Doen gereeld promosies in die gemeente.  Addisionele uitgawes van publika-sies kan van die Hoof:  SENTIK aangevra word om dit aan lidmate uit te deel.

12.9 Pleit by die kerkraad dat ouderlinge en diakens op wyksbesoek ons tydskrifte aan lidmate wys en artikels daarin bespreek.  Dit is 'n uitstekende manier om die huisbesoekgesprek kerklik te voer.

12.10 Stel Konteks en Die Hervormer aan lidmate en predikante van ander kerke be-kend deur uitgawes aan hulle te skenk.

12.11 Plaas tydskrifte in plaaslike spreekkamers en biblioteke – veral in skole.  

12.12 Vra u leraar om minstens een keer per maand 'n Konteks of Die Hervormer op die kansel te neem om dit tydens afkondigings vir die gemeente te wys en 'n artikel of twee aan te dui. 
12.13 Die Almanak kan een keer per jaar vóór besteltyd ook so gewys word en veral die Bybelse Dagboek vir huisgodsdiens aangedui word.

12.14 Vra u kerkraad om by elke vergadering – ook gemeentevergaderings – u werkgroep 'n geleentheid te bied om iets sinvol oor die tydskrifte te sê.

12.15 Stel dit as doel om minstens 15 eksemplare van elke tydskrif per 100 lidmate te versprei.

12.16 Lees self die tydskrifte en publikasies sodat dit spontaan by ander aanbeveel kan word.

12.17 Werf advertensies by lidmate vir ons tydskrifte.

12.18 Die werkgroep moet poog om jaarliks by 'n NHSV vergadering met vroue-lid-mate 'n gesprek te voer oor tydskrifte en ander publikasies.  Stel 'n verslag op oor dié bespreking.  Dié menings is vir ons kosbaar!

12.19 Werf donateurs om tydskrifte teen verminderde tarief of gratis te skenk.

12.20 Werf persone teen die einde van die jaar om in te teken op Konteks as Kersge-skenk vir iemand anders.  Dié Kersgeskenk hou 'n hele jaar.  Baie lidmate doen dit reeds om vir 'n ouer in 'n ouetehuis of vir 'n kind in 'n koshuis so 'n geskenk maandeliks te stuur.

12.21 Moenie die jeug en kategeseklasse vergeet nie.  Dit is van die uiterste belang dat ons kinders met die Kerk se tydskrifte grootword.

12.22 Reël projekte soos inkleurwedstryde (gebruik Kleuter-Konteks), besoeke van kategeseklasse aan die gemeentebiblioteek, take vir ouer kinders wat spesifiek vir kerklike publikasies gedoen moet word, ensovoorts.  

12.23 Daar is reeds 'n paar kleuterskole wat op Konteks inteken.  Hulle gebruik Kleuter-Konteks en Storietyd in klasse.  Stel Konteks aan kleuterskole bekend.  

12.24 Die geheim vir 'n suksesvolle kolporteur en sy werkgroep bly egter om vin-dingryk en entoesiasties te wees en die werk te geniet.  Ons herhaal:  Só word kolporteurswerk die vervulling van 'n roeping en nie sleurwerk wat nie-mand wil doen nie.   

